
РЕПУБЛИКА МАКЕДОНИЈА

МИНИСТЕРСТВО ЗА ТРУД И СОЦИЈАЛНА ПОЛИТИКА

П Р Е Д Л О Г - З А К О Н

за  изменување и дополнување на Законот за заштита на децата 

Скопје, декември 2014 година
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Во Република Македонија заштитата на децата  како област е уредена со Законот за заштита на децата  („Службен весник на Република Македонија” бр. 23/13, 12/14, 44/14 и 144/14).

II. ЦЕЛИ, НАЧЕЛА И ОСНОВНИ РЕШЕНИЈА

Предлогот на Законот за изменување и дополнување на Законот за заштита на децата се заснова на истите начела согласно со кои е  донесен Законот за заштита на децата.

Предложеното изменување и дополнување на Законот за заштита на децата содржи решенија со кои се врши изменување и дополнување на одредбите во Законот во делот на  правото на посебен додаток, со кој дете со пречки во развојот и со специфични потреби е и дете со Даунов синдром, како и зголемување за 25% на  посебниот додаток за материјално необезбедени родители корисници на посебен додаток. 

 III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Овој закон предизвикува фискални импликации врз Буџетот на Република Македонија за 2015 година.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот за изменување и дополнување на Законот за заштита на децата ќе предизвика фискални импликации врз Буџетот на Република Македонија, започнувајќи од месец јуни 2015 година, дополнителните финансиски средства на годишно ниво ќе изнесуваат 5.200.000,00 денари, за околу 100 деца со Даунов синдром и  13.490.940,00 денари,  за вкупно 1030 корисници кои  се приматели на посебен додаток,  од кои  919 се корисници на  социјална парична помош и 111 се  корисници на  постојана парична помош. 
ПРЕДЛОГ НА ЗАКОН ЗА ИЗМЕНУВАЊЕ И  ДОПОЛНУВАЊЕ НА

ЗАКОНОТ ЗА ЗАШТИТА НА ДЕЦАТА

Член  1

                 Во Законот за заштита на децата („Службен весник на Република Македонија“ бр. 23/13,12/14,44/14 и 144/14), во член 33 во алинеја 4 зборот „и“ се заменува со запирка. 

                  По алинеја 4 се додава нова алинеја 5 која гласи:

                  „- Даунов синдром и“.

Член 2


    Во член 35 по ставот (2) се додава нов став (3) кој гласи:

                „(3) Износот на посебниот додаток од ставот (1) на овој член се зголемува за 25% и изнесува 5252,50  денари за материјално необезбедени родители, кои се корисници на социјална парична помош и постојана парична помош кои имаат дете со специфични потреби кое има пречки во телесниот или менталниот развој или комбинирани пречки во развојот до 26 години живот.“

                Во ставот (3) кој станува став (4) зборовите „(1) и (2)“ се заменуваат со зборовите (1), (2) и (3)“.





 

Член 3



Се овластува Законодавно - правната комисија на Собранието на Република Македонија да утврди пречистен текст на Законот за заштита на децата.

Член 4


 Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува од 1 јуни 2015 година. 
ОБРАЗЛОЖЕНИЕ

НА ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ДЕЦАТА

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ:


Со член 1  се интервенира во членот 33 од Законот и се овозможува остварување на право на посебен додаток и за децата со Даунов синдром.

Со членот 2 се интервенира во членот 35 од Законот, со цел за подобрување на финансиската состојба на материјално необезбедени родители корисници на социјална парична помош и постојана парична помош кои имаат дете со специфични потреби кое има пречки во телесниот или менталниот развој или комбинирани пречки во развојот до 26 години живот, со зголемување на износот на  посебниот додаток  за 25% кој во предлог Законот е изразен во номинален износ од 5252,50  денари.
Со членот 4 се уредува влегувањето во сила на Законот и неговата  одложна примена од 1 јуни 2015 година.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите од овој закон се меѓусебно поврзани и истите се однесуваат на иста правна работа.

III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното изменување и дополнување на Законот, со право на посебен додаток се опфаќаат децата со Даунов синдром и се подобрува  финансиската состојба на материјално необезбедените  родители корисници на посебен додаток,  со што ќе се овозможи и обезбедување на подобри услови за живеење на детето со специфични потреби кое има пречки во телесниот или менталниот развој или комбинирани пречки во развојот до 26 години живот.

ТЕКСТ НА ОДРЕДБИТЕ ОД ЗАКОНОТ ЗА ЗАШТИТА  НА ДЕЦАТА КОИ СЕ МЕНУВААТ

 Член 33

Дете со пречки во развојот и со специфични потреби, во смисла на овој закон, е дете со:

              -  тешки, потешки или најтешки пречки во телесниот развој,

              -  умерена, тешка или длабока ментална попреченост,

              -  најтешки облици на хронични заболувања,

              - најтежок степен на оштетување на видот, слухот или говорот (слепо лице и практично слепо лице, практично глуво и тотално глуво лице, лице со потполно отсуство на говорот, лице со тешко оштетен говор поради детска парализа, лице со аутизам и лице со оштетен или изгубен порано стекнат говор) и

              -  повеќе видови на пречки (комбинирани) во развојот.

Член 35

(1) Висината на посебниот додаток изнесува 4.202 денари.

 
(2) Износот на посебниот додаток од ставот (1) на овој член се зголемува за 50% и изнесува 6.303 денари за самохран родител кој има дете со специфични потреби кое има пречки во телесниот или менталниот развој или комбинирани пречки во развојот до 26 години живот.

 
(3) Износите од ставовите (1) и (2) на овој член се усогласуваат со порастот на трошоците на живот за претходната година објавени од Државниот завод за статистика, во јануари за тековната година.


